
ບົດຮຽນ ທີ 15 & 16: ການເດີນທາງ ພາກສະໜາມ 
ສູນ ອັງກໍ ເພື່ອອານຸລັກ ຊີວະນາໆພັນ 

ຄວາມເປັນມາ1 
ສູນ ອັງກໍ ເພື່ອອານຸລັກ ຊີວະນາໆພັນ (ACCB) ຖືກສ້າງຕັ້ງຂື້ນ 
ດ້ວຍການພົວພັນກັບ ສວນສັດ Münster  ແລະ ສະມາຄົມ ສວນສັດ 
ເພື່ອອານຸລັກຮັກສາ ສາຍພັນ ແລະ ປະຊາກອນ ສັດປ່າ - Zoological Society for 
Conservation of Species and Populations (ZGAP) ໃນປີ 2003.  ACCB ແມ່ນ 1 ໃນ 2 
ໂຄງ ການ ຟື້ນຟູ ສັດປ່າ ໃນປະເທດກໍາປູເຈຍ.  ACCB ຕັ້ງຢູ່ໃນເນື້ືອ
ທີ່ 25 ເຮັກຕາ ຢູ່ໃນເຂດຊົນນະບົດ ຫ່າງຈາກ ສຽມຣຽບ 40 ກິໂລແມັດ 
ທາງພາກຕາເວັນຕົກສ່ຽງເໜືອ ຂອງກໍາປູເຈຍ.  ທີ່ດິນຂອງ ACCB 
ຕັ້ງຢູ່ ໃນບໍລິເວນ ພູ Kbal Spean ພາຍໃນ ສວນອຸດທະຍານແຫ່ງຊາດ Kulen.  
ມີສະພາບອາກາດ ເຂດຮ້ອນ  ເປັນປ່າ ເຄິ່ງຂຽວຕະລອດປີ 
ທີ່ມີຕົ້ນໄມ້ເຕ້ຽ ແລະ ເປັນບ່ອນອາໄສ ຂອງສັດ ຫຼາກຫຼາຍ ສາຍພັນ 
ທີ່ແຕກຕ່າງກັນ. 
  

ຈຸດປະສົງ ແລະ ວັດຖຸປະສົງ ຂອງ ACCB ແມ່ນ: 
• ເພື່ອສົ່ງເສີມ ການກູ້ຊີວິດ ສັດປ່າ ດັ່ງເດີມ ບາງສາຍພັນ 

ຂອງກໍາປູເຈຍ ທີ່ຖືກຄັດເລືອກ ແລະ ເພື່ອເປັນສະຖານທີ່ ຢ່າງພຽງພໍ 
ເພື່ອຟື້ນຟູ ແລະ ປ່ອຍ.  ພ້ອມກັນນັ້ນ ກໍຮັບປະກັນ ການຮັກສາຕາມ 
ມາດຕະຖານ ເປັນທີ່ຮັບຮູ້ ຂອງສາກົນ 

• ເພື່ອເປັນສະຖານທີ່  ແລະ ສະໜອງ ຄວາມຊ່ຽວຊານ ດ້ານວິຊາການ 
ໃນການອະນຸລັກຮັກສາ ແຫຼ່ງກຳເນີດ ຂອງສັດ ປ່າ ບາງສາຍພັນ 
ທີ່ຖູກໄພຂົ່ມຂູ່.  ລິເລີ່ມ ແລະຈັດຕັ້ງປະຕິບັດ ໂຄງການ ຟື້ນຟູ 
ແລະ ສະສົມ ຢ່າງເໝາະສົມ. 

• ເພື່ອເປັນ ສູນການສຶກສາ ແລະ ການຝຶກອົບຮົມ ສໍາລັບຊຸມຊົນ, 
ພະນັກງານ ຮັກສາສັດປ່າ ແລະ ຜູ້ມາຢ້ຽມຢາມ ສູນເພື່ອ ຍົກລະດັບ 
ຄວາມຮູ້ ແລະ ເສີມສ້າງ ຂີດຄວາມສາມາດ ໃນການອານຸລັກຮັກສາ ແລະ 
ປົກປັກຮັກສາ ແລະ ການຄຸ້ມຄອງ ສິ່ງແວດລ້ອມ ແລະ ເພື່ອສົ່ງເສີມ 
ການນໍາໃຊ້ ຊັບພະຍາກອນ ທໍາມະຊາດ ແບບຍືນຍົງ.  ພ້ອມກັນນັ້ນ 
ກໍເຊື່ອມໂຍງ ປະເດັນບັນຫາ ສິ່ງແວດລ້ອມ ຂອງສາກົນ ກັບຂອງ 
ທ້ອງຖິ່ນ. 

• ລິເລີ່ມ ແລະ ເຂົ້າຮ່ວມ ກິດຈະກໍາ ການອະນຸລັກຮັກສາ ສັດປ່າ ແລະ 
ການວິໄຈຄົ້ນຄວ້າ ໃນປະເທດກໍາປູເຈຍ, ລວມທັງ ກິດຈະກໍາ 
ການອະນຸລັກຮັກສາ ໃນສະຖານທີ່ (situ), ຄວາມພະຍາຍາມ ໃນການຟື້ນຟູ 
ສາຍພັນສັດ, ການບັນທຶກ ລາຍຊື່ຊີວະນາໆພັນ ແລະ ການປະເມີນຜົນ 

																																																													
1	ຂໍ້ມູນ ຄວາມເປັນມາ ດັ່ງຕໍ່ໄປນີ້ ແມ່ນອີງໃສ່ ວຽກ ຂອງນັກສຶກສາ 3 ຄົນ, Sidney Williams, Camille Morales 
ແລະ Anna Chahuneau, ຈາກໂຮງຮຽນ ເພື່ອທຳການສຶກສາ ພາກສະໜາມ, ສູນ ການສຶກສາ ການອະນຸລັກ ແລະ ການພັດທະນາ. 

ການນຳໃຊ້ ຊັບພະຍາກອນ ທໍາມະຊາດ. ແລະ ເພື່ອສະໜອງ ຂໍ້ມູນ ໃຫ້ແກ່ 
ຄໍາສະເໜີແນະ ໃນການຄຸ້ມຄອງ ເຂດປ່າປ້ອງກັນ. 

ຂອບເຂດ ເນື້ອທີ່ໂດຍກົງ ອ້ອມແອ້ມ ACCB ແລະ ກໍາປູເຈຍ ໃນວົງກ້ວາງ 
ແມ່ນປະສົບການ ຄວາມກົດດັນ ດ້ານສິ່ງແວດລ້ອມ 
ທີ່ນັບມື້ນັບເພີ່ມຂຶ້ນ ຈາກການຕັດໄມ້ຖາງປ່າ ແລະ ການລັກລ່າ
ສັດປ່າ ແບບຜິດກົດໝາຍ2.  ນອກຈາກໄພຂົ່ມຂູ່ ຈາກກິດຈະກໍາ 
ສ່ວນບຸກຄົນແລ້ວ, ການຂະຫຍາຍຕົວ ຂອງການຄ້າຂາຍ ສັດລ້ຽງ ແລະ 
ອຸດສາຫະກໍາ ໄມ້ທ່ອນ ເປັນຜົນຕໍ່ ຄວາມເສຍຫາຍ ຢ່າງໜັກໜ່ວງ 
ຕໍ່ລະບົບນິເວດ ທໍາມະຊາດ ຂອງກໍາປູເຈຍ.  ຍ້ອນວ່າ ການຕັດໄມ້ຖາງປ່າ 
ແລະ ການລັກລ່າສັດປ່າ ກາຍເປັນບັນຫາ ທີ່ນັບມື້ນັບເພີ່ມຂຶ້ນ, 
ໃນແຕ່ລະປີ ACCB ໄດ້ຮັບສັດ ເພື່ອຮັບການຟື້ນຟູ 
ນັບມື້ນັບເພີ່ມຂຶ້ນ. ສ່ວນຫຼາຍ ສັດທີ່ມາເຖິງ ACCB 
ແມ່ນໄດ້ຮັບການກູ້ຊີວິດ ຈາກການຄ້າຂາຍ ສັດປ່າ ແບບຜິດກົດ ໝາຍ.  
ເມື່ອໃດກໍຕາມ ທີ່ໝາະສົມ, ACCB ຈະປ່ອຍສັດ ທີ່ໄດ້ຮັບການຟື້ນຟູ 
ຄືນສູ່ ລະບົບນິເວດ ທໍາມະຊາດ ຂອງພວກມັນ. ດັ່ງນັ້ນ,ຍັງ
ເປັນສິ່ງຈໍາເປັນ ທີ່ສິ່ງແວດລ້ອມ ທໍາມະຊາດ ອ້ອມແອ້ມ ACCB 
ໄດ້ຮັບການປົກປັກຮັກສາ ແລະ ລົບລ້າງ ການລັກລ່າສັດປ່າ. 
 
ບັນຊີລາຍຊື່ ຕໍ່ໄປນີ້ ສະແດງໃຫ້ເຫັນເຖິງ ບາງສາຍພັນສັດ 
ທີ່ສໍາຄັນ ໃນປະຈຸບັນນີ້ ຢູ່ ACCB ແລະ ສະຖານະພາບ IUCN 20173 ແລະ 
CITES 20174: 

Sunda Pangolin (Manis Javanica): CRITICALLY ENDANGERED, ບົດ
ຊ້ອນທ້າຍ I; 
Northern Slow Loris (Nycticebus bengalensis): VULNERABLE, ບົດຊ້ອນທ້າຍ 
I; 
Pileated Gibbon (Hylobates pileatus): ENDANGERED, Appendix I; 
Silvered Langur (Trachypithecus germaini): ENDANGERED, ບົດຊ້ອນທ້າຍ II; 
Leopard cat (Prionailurus bengalensis): LEAST CONCERN, ບົດຊ້ອນທ້າຍ II 
(ບົດຊ້ອນທ້າຍIປະເທດໄທ); 
Greater Adjutant (Leptoptilos dubius): ENDANGERED 
Green Peafowl (Pavo muticus): ENDANGERED, ບົດຊ້ອນທ້າຍ II. 

 
 
 
																																																													
2 Gaughan, A. E, Binford, M.W, & J. Southworth. 2008. ການທ່ອງທ່ຽວ, ການປ່ຽນແປງ ສະພາບປ່າໄມ້ ແລະ ການປ່ຽນແປງ 
ທີ່ດິນ ໃນອ່າງນໍ້າ ອັງກໍ, ກໍາປູເຈຍ. ພູມສາດ ທີ່ຖືກປະຍຸກ, 29 (2), 212-223 
3 ບັນຊີແດງ ສາຍພັນສັດ ຂອງ IUCN, 2017-2. http: // www.iucnredlistorg/.  ວັນທີ່ 30 ຕຸລາ 2017. ຄໍານິຍາມ ສະຖານະພາບ 
ແມ່ນອີງໃສ່ ປະເພດ ແລະ ເງື່ອນໄຂ ບັນຊີແດງ ຂອງ IUCN 2001. ສະບັບ 3.1.  CRIMINARY ENDANGERED (CR) - ຖືວ່າ 
ມີຄວາມສ່ຽງສູງທີ່ສຸດ ທີ່ຈະສູນພັນໃນປ່າທໍາມະຊາດ; ENDANGERED (EN) - ຖືວ່າ ມີຄວາມສ່ຽງສູງຫຼາຍ 
ທີ່ຈະສູນພັນ ໃນປ່າທໍາມະຊາດ; VULNERABLE (VU) - ຖືວ່າ ມີຄວາມສ່ຽງສູງ ຕໍ່ການສູນພັນ ໃນປ່າທໍາມະຊາດ. 
LEAST CONCERN (LC) - ມີຄວາມສ່ຽງ ຢ່າງກວ້າງຂວາງ ແລະ ຫຼວງຫຼາຍ ແມ່ນລວມໃນໝວດນີ້. 
4	ສົນທິສັນຍາ ສາກົນ ກ່ຽວກັບ ການຄ້າຂາຍ ສັດປ່າ ແລະ ພືດພັນ ທໍາມະຊາດ ສາຍພັນ ທີ່ໃກ້ສູນພັນ (CITES), 
2017. https://cites.org/eng/app/index.php. ເບິ່ງວັນທີ່ 24 ເດືອນຕຸລາ ປີ 2017. "ບົດຊ້ອນທ້າຍ I ລາຍຊື່ ສາຍພັນ 
ສັດປ່າ ແລະ ພືດພັນ ທີ່ໃກ້ສູນພັນ ທີ່ລະບຸໄວ້ໃນ CITES.  ສັດປ່າ ແລະ ພືດພັນ ຖືກຄຸກຄາມ ດ້ວຍການສູນ 
ພັນ ແລະ CITES ເກືອດຫ້າມ ການຄ້າຂາຍ ລະຫ່ວາງ ປະເທດ ຕົວຢ່າງ ຂອງຊະນິດພັນເຫຼົ່ານີ້ ເວັ້ນເສຍແຕ່ວ່າ 
ຈຸດປະສົງ ຂອງການນໍາເຂົ້າ ບໍ່ແມ່ນ ເພື່ອການຄ້າ, ເຊັ່ນ: ສໍາລັບ ການວິໄຈຄົ້ນຄວ້າ ທາງວິທະຍາສາດ ... . 
ບົດຊ້ອນທ້າຍ II ສະແດງເຖິງ ລາຍຊື່ ສາຍພັນ ທີ່ບໍ່ຈໍາເປັນວ່າ ຖືກຄຸກຄາມຕໍ່ການສູນພັນ 
ໃນປັດຈຸບັນນີ້ ແຕ່ວ່າ ອາດຈະ ເປັນແບບນັ້ນ ເວັ້ນເສຍແຕ່ວ່າ ມີການຄວບຄຸມ ການຄ້າ ຢ່າງໃກ້ຊິດ ... 
ການຄ້າ ລະຫ່ວາງ ປະເທດ ຂອງຕົວຢ່າງ ໃນຫມວດ ບົດຊ້ອນທ້າຍ II ອາດຈະ ໄດ້ຮັບອະນຸຍາດ ໂດຍມີການອອກ ໃບອະນຸ 
ຍາດ ສົ່ງອອກ ຫຼື ໃບຢັ້ງຢືນ ການສົ່ງອອກ ອີກເທື່ອໜຶ່ງ." 

ຄໍາຖາມ ສົນທະນາ: 
2 ດ້ານ ຂອງກົດໝາຍ ສິ່ງແວດລ້ອມ ແມ່ນມີຄວາມສໍາຄັນກັບວຽກງານຂອງ 
ACCB; ການລັກລອບ ຄ້າຂາຍ ສັດປ່າ ແລະ ລັກລອບ ລ່າສັດປ່າ ແລະ 
ການທໍາລາຍ ທີ່ຢູ່ອາໄສ ຂອງສັດປ່າ  (ໂດຍສະເພາະແມ່ນ ການຕັດໄມ້ທ່ອນ).  
ຈົ່ງພິຈາລະນາ ຄໍາຖາມ ດັ່ງຕໍ່ໄປນີ້: 

1. ອີງໃສ່ ຂໍ້ມູນຂ່າວສານ ທີ່ໄດ້ຮັບ ໃນໄລຍະ 
ການເດີນທາງພາກສະໜາມ, ສະຖານະການ ປະຈຸບັນ ໃນການຄ້າຂາຍ ສັດປ່າ 
ໃນປະເທດກໍາປູເຈຍ ເປັນຄືແນວໃດ? 
 

2. ມີກົດລະບຽບຫຍັງແດ່ ທີ່ຄວບຄຸມ ການລັກລອບ ຄ້າຂາຍສັດປ່າ 
ແບບຜິດກົດໝາຍ ? ສາມາດ ເຮັດຫັຍງແດ່ເພື່ອປັບປຸງ 
ການຈັດຕັ້ງປະຕິບັດ? 

 
3. ມີວິທີການຫັຍງແດ່ ດ້ານທາງກົດໝາຍ ທີ່ດີທີ່ສຸດ ເພື່ອ

ຢຸດຕິ ການຄ້າຂາຍສັດປ່າ ແບບຜິດກົດໝາຍ? 
 

4. ACCB ເຂົ້າຮ່ວມ ໃນໂຄງການ ອະນຸລັກຮັກສາ ແຫຼ່ງກຳເນີດ ນອກ
ສະຖານທີ່ (ex situ). ACCB ກ່າວວ່າ; 
"ຈຸດປະສົງ ໂດຍລວມ ຂອງ ການອະນຸລັກຮັກສາ ແຫຼ່ງກຳເນີດ ນອກ
ສະຖານທີ່ (ex situ )ແມ່ນເພື່ອເພີ່ມ ມູນຄ່າ ເຂົ້າໃນ 
ການອະນຸລັກຮັກສາ ໃນສະຖານທີ່ (situ) , ເຊັ່ນ: ໂດຍຜ່ານ 
ການສ້າງຕັ້ງ ບ່ອນຈຳກັດເຂດ ທີ່ປອດໄພ ກຸ່ມປະຊາກອນ ສັດປ່າ 
ສາຍພັນ ທີ່ມີຄວາມສ່ຽງ ຕໍ່ການສູນພັນ ໃນປ່າທໍາມະຊາດ, ຫຼື 
ເພື່ອຜະລິດລູກ ສໍາລັບ ໂຄງການ ຟື້ນຟູ ແລະ ສະສົມ ໃນອະນາຄົດ 
ເພື່ອຊ່ວຍເຫຼືອ ໃນການຟື້ນຕົວ ຂອງປະຊາກອນ ສັດປ່າ 
ທີ່ໃກ້ສູນພັນ ຫຼື ໝົດໄປແລ້ວ ໃນທ້ອງຖິ່ນ. 5" 
 
ອີງຕາມ ຂໍ້ມູນ ທີ່ໄດ້ຮັບ ຈາກການເດີນທາງ ພາກສະໜາມ, ມີ
ສິ່ງທີ່ທ້າທາຍຫັຍງແດ່ ຕໍ່ຜົນສໍາເລັດ ຂອງໂຄງ 
ການເຫຼົ່ານີ້ ? ມີມາດຕະການ ດ້ານກົດໝາຍ ຫັຍງແດ່ ທີ່ສາມາດ
ສ້າງຂຶ້ນມາ ເພື່ອເສີມຂະຫຍາຍ ການປົກປ້ອງ ສະຖານທີ່ ປ່ອຍສັດ, 
ໂດຍສະເພາະແມ່ນ ສິ່ງທີ່ກ່ຽວຂ້ອງກັບ ການລັກລອບ ຕັດໄມ້ທ່ອນ 
ຜິດກົດໝາຍ ແລະການທໍາລາຍ ທີ່ຢູ່ອາໄສ ຂອງສັດປ່າ? 

  	
	

 	
 	

																																																													
5	ສູນ ອັງກໍ ເພື່ອອານຸລັກຮັກສາ ຊີວະນາໆພັນ. 2017. ການກູ້ຊີວິດ ສັດປ່າ ແລະ ການອະນຸລັກຮັກສາ 
ແຫ່ງກຳເນີດ ສັດປ່າ ທີ່ໃກ້ສູນພັນ.  
http://wwwaccb-cambodiaorg/en/activities.php ເບິ່ງວັນທີ່ 26 ຕຸລາ 2017. 


